
» EMPECEI A PENSAR QUEN
NESTE NEGOCIO [...] LEVARIA
O PAPEL DE BO, O DE FEO

E O DE MALO, UN ASUNTO
QUE, AO CONTRARIO DO
QUE PUIDESE PARECER, NON
RESULTA PARA NADA SINXELO

0 bo, o feo e 0 malo

tanley Kubrick dixo unha vez
S que se algo pode ser escrito

ou pensado, tamén pode ser
filmado. E non lle faltaba razén ao
afamado director de peliculas tan
aclamadas como 2001: unha odisea
no espazo ou A chaqueta metdlica.
De feito, en non poucas ocasions, a
realidade aseméllase tanto ao que
sae no celuloide que resulta imposi-
ble resistir a tentacion de non atopar
paralelismos entre o real e o cinema-
tografico.

Pasoume hai uns dias vendo un
deses clasicos do cinema do oeste:
O bo, o feo e o malo, e pensando no
moito que, salvando as loxicas dis-
tancias, se parece a stia trama 4 rea-
lidade do sector lacteo. Sen animo
de querer destriparlles totalmente
a pelicula —se poden, véxana porque
merece a pena-, direilles que vai de
tres particulares pistoleiros que du-
rante a Guerra de Secesiéon america-
na se lanzan & procura desesperada
dun cofre cargado de moedas de
ouro roubadas ao exército sudista.
O retorcido do asunto estd en que,
ainda sendo persoas profundamente
egoistas e carentes de escrupulos, se
necesitan entre si para atopalo, pois
todos dispofien de informacion util
para cofiecer onde se agocha o botin.

Con estas, veume 4 cabeza que no
lacteo sucede algo parecido: tamén
ten tres protagonistas principais —pro-
dutores, industria e distribucién- e o
feito de que todos, igualmente, bus-
can o seu particular tesouro: gafiar
difieiro coa suda actividade ou, dito
doutra maneira, arrimar a ascua da
cadea de valor do leite & stia sardifa.
Ainda por riba, tal e como sucede na
pelicula, tamén se necesitan os uns
aos outros para alcanzar ese benefi-
cio comun.

E como non podia ser doutra ma-
neira, empecei a pensar quen, neste
negocio, durante o ano que acaba

de rematar, levaria o papel de bo, o
de feo e o de malo, un asunto que, ao
contrario do que puidese parecer, non
resulta para nada sinxelo.

0 bo

Tal e como lle di o Louro [Blondie
na orixinall, o bo, ao feo (Tuco) na
pelicula: “O mundo dividese en ddas
categorias de persoas: os que cavan
e os que apuntan coa arma. Como
a pistola a tefio eu, xa podes ir aga-
rrando a pa”. Asi que parece eviden-
te que no mundo real os gandeiros
teflen a pa —polo menos levan moitos
anos cavando- e as industrias tefien
a pistola, ainda que, se lles pregun-
tas a estas ultimas, o revélver parece
estar, en realidade, sobre a mesa da
distribucion.

Evidentemente, a l6xica obriga a
atribuirlles o papel de bos aos pro-
dutores, ainda que a sta actitude, as
veces, encaixe mellor no papel de
feos. Porque, no fondo, fixeron algo
verdadeiramente potente para que a
sta situaciéon mellore? Hai unién no
sector? Tan dificil é establecer cales
son os seus custos reais de produ-
cién? De verdade alguén pensa que
o da folga de entregas era unha boa
idea?

0 feo

A distribucion é a fea desta pelicula
lactea. Reprdchaselles, entre outras
lindezas, impor a sda posiciéon de
dominio para que a cadea de va-
lor do leite se forme de arriba cara
abaixo e non ao revés, a utilizacién
do leite como produto reclamo —cada
vez menos, todo hai que dicilo- e,
ultimamente, o quedar coa subida
que experimentaron os lacteos nos
lineais.

Con todo, tamén hai excepcions
destacadas. E o caso, por exemplo,
de Mercadona —ainda que algtn sin-
dicato, incomprensiblemente, apos-

» RESULTA IMPOSIBLE NON ATRIBUIRLLES O PAPEL DE MALO
AOS QUE, EN CONTRA DA EVOLUCION DAS COTIZACIONS
DOS PRODUTOS LACTEOS INDUSTRIAIS OU DOS PREZOS NO
RESTO DO CONTINENTE, OPTARON POR PONERSE DE LADO
ANTE UNHA REALIDADE QUE DEIXA A MAIORIA DE GRANXAS

AOS PES DOS CABALOS

tou por manifestarse as stas por-
tas— que xa desde agosto, cando a
OPL do Sur iniciou as primeiras mo-
bilizaciéns, anunciou subidas de tres
céntimos —nos meses seguintes foron
mais— e a desaparicion dos cartons
de leite a menos de 60 céntimos. Foi
o punto de partida para que o resto
do sector da distribucién alimentaria
fixese o propio.

Estd moi feo, con todo, que sé
unha minima parte destas subidas
acaben nos petos dos gandeiros, que
ben poderian facer sia aquela afir-
macién nocturna de Tuco cando, en
pleno deserto, se dispuila a compar-
tir soflo cun dos seus socios pistolei-
ros: “Durmo tranquilo porque o meu
peor inimigo vela por min”.

0 malo
No wéstern dirixido por Sergio Leo-
ne —por certo, a maioria rodouse
en Burgos—, o malo chamase Sen-
tenza [Angel Eyes na orixinal] e na
realidade que nos ocupa este papel
lévano Lactalis, Central Lechera As-
turiana (e a sua filial galega Larsa),
Leche Celta e, en xeral, todas aque-
las industrias que non aplicaron su-
bidas ao leite ou, se o fixeron, foron
minimas. “Cando teflas que disparar,
dispara; non fales”, que lle aconse-
llaba o Louro a un dos seus colegas.

Resulta imposible non atribuirlles
o papel de malo aos que, en contra
da evolucion das cotizaciéns dos
produtos lacteos industriais ou dos
prezos no resto do continente, opta-
ron por poilerse de lado ante unha
realidade que deixa a maioria de
granxas aos pés dos cabalos. Xusto
é dicir tamén que outras —as coope-
rativas Covap e CLUN ou Entrepina-
res foron un exemplo— entenderon
a situacion e aprobaron subidas de
forma inmediata.

E como a maioria dos malos adoi-
tan ter coémplices, tamén hai que
acordarse da Administracion, cuxa

pasividade é dobremente grave por-
que, en teoria, deberia desempenar
o papel de shériff nesta pelicula. De
nada serven vinte modificacions do
Paquete Lacteo ou unha ambiciosa
normativa sobre a cadea alimenta-
ria, onde se inclien aspectos vitais
para o sector como a prohibicién da
venda a perdas e, por tanto, a firma
de contratos por baixo dos custos, se
non se vela rigorosamente polo seu
cumprimento.

En fin, que non lles conto como
acaba a pelicula por aquilo de non
facerlles spoilers, que din agora os
modernos, e para que se animen a
vela e tamén a escoitala, porque a
banda sonora é do grande Ennio
Morricone.

Tampouco me atrevo a prognos-
ticar cal pode ser a evolucion, nes-
te recentemente estreado 2022, do
universo lacteo que nos ocupa e
preocupa a todos os que lemos Vaca
Pinta. O Gnico que espero é que 0s
bos, os feos e os malos, sexan os que
sexan que ocupen cada papel, tefian
sentido da responsabilidade e aca-
ben entendéndose. Pode parecer moi
inxenuo, pero sempre me gustaron
madis as peliculas con final feliz. m

